
						El Vikifontaro

					

					


					
					
					Ĉi tiu paĝo estas provlegita

Sed pro ena konscio nevole

mia « mio » en « vio » sin solvis,

kaj en la seriozo frivola

belpetalojn kunrozo disvolvis.

Komuniis min via spirito

el kaliko de l’son-sakramento, —

kaj fariĝis mi via kaptito,

ho, amiko de mia belsento.






Voznesensk, 1 Junio 1923.



Letero al L. Ivn





El malproksima proksim’

denove kun Vi mi parolas,

kaj ĝojas la korda anim’

pri eblo de l’ kara intim’.

Mi volas,

mi volas varian humoron

enstampi sur blanka foli’,

en versojn enspiri la koron

de l’ poezia delir’,

partumi plezuron, doloron

kun Vi.

